
Државен Секретар  

Погледнете го видео записот  
……………. 
Прашање: Ви благодарам, госпоѓо државен секретар. Многу ви 
благодарам. Тоа беше одличен говор. Со оглед на тоа што неодамна 
бевте во Букурешт, а бидејќи имаме уште два сојузника во НАТО 
алијансата, можеби би сакале да го споделите со нас вашиот впечаток за 
тоа каков беше на самитот и кои беа некои од добрите работи кои 
произлегоа оттаму, особено во однос на Авганистан. Ќе може ли, ве 
молам, тоа да го споделите со нас? 

Државниот секретар Рајс: Апсолутно. Самитот беше прекрасен. 
Особено беше прекрасен бидејќи не одеше како по некое сценарио, а при 

излагањата, луѓето не читаа од своите напишани забелешки. Всушност, тие работеа на самитот. 
Мислам дека самитот ќе биде запомнет по многу значајни достигнувања. 

Кондолиза Рајс

Првото достигнување е впрочем поврзано со Авганистан. Алијансата издаде изјава за визијата за 
Авганистан со која алијансата јасно долгорочно се посветува на Авганистан. А, при тоа не мислам на 
воени сили. Се надевам дека во релативно брза иднина Авганистанците во голем дел сами ќе се 
грижат за безбедноста. Но, мора да останеме посветени на таа земја, бидејќи, се разбира, 
Талибанците се силен непријател. Тие се непријатели, кои патем речено, не победуваат на бојното 
поле, па затоа одлучиле да постапуваат како терористи; одлучија да убиваат невини луѓе. Затоа има 
бомби во автомобили, самоубиствени бомбашки напади и киднапирања. Тоа, според мене, е знак 
дека тие не сакаат да се соочат со НАТО во воени формации; наместо тоа, тие сакаат да убиваат 
невини цивили. 

Затоа претставува голем проблем. Претставува стратегија против бунтовници која се прави со 
расчистување на тие области, со обезбедување, со градење полициски сили, а потоа следува 
реконструкција и развој. Многу говоревме околу тоа како да направиме подобра реконструкција и 
развој на цивилниот компонент за да се спротивставиме на бунтовниците. Но, сојузниците говореа и 
за нивото на трупи. Добивме нови сили од Франција. Соединетите Американски Држави се обврзаа за 
некои работи. Убедена сум дека НАТО ќе ја превземе таа мисија и ќе ја доведе до успешен крај. 

Како второ, имавме успех во областа на противракетната одбрана. Вистината е дека 
противракетната одбрана, како што ја разбиравме во 1980-ите, кога требаше да биде еден вид на 
штит на заеднича загарантирана од деструкција од илјадници и илјадници советски боеви глави. 
Наместо тоа, регионот, кој ја вклучува и Турција, се соочува со закана за напади со мали ракети, а 
земјите треба да се одбранат. Затоа НАТО се согласи на програма за соработка за противракетна 
одбрана, а потоа ние отидовме во Сочи да зборуваме со Русите, каде мислам дека се согласивме 
дека ние, Европа, и Русија треба да изнајдеме можности за противракетна одбрана. 

Трета работа е што мислам дека овој самит ќе се памети како самит каде беа примени нови членки: 
Албанија и Хрватска. Знам дека проширувањето на НАТО е контроверзно во некои делови, но можам 
да ви кажам дека кога сега седам во оваа алијанса, каде 12 од 26 членки се бивши заробени нации, 
мислам дека е алијанса која е повторно родена од самиот факт што има членки кои неодамна  
доживеале тиранија. Тие се луѓето кои не потсетуваат што всушност беше НАТО, а тоа е чадор на 
безбедност меѓу демократските земји. 

А кога зборувате со Полјаци, Чеси, Унгарци, Литванци или други народи од Балтикот, знаете што е  
НАТО и зошто оваа алијанса е толку значајна за мирот и безбедноста во светот. Затоа, примањето 
на Албанија и Хрватска во алијансата беше одлична работа. За жал, Македонија не доби покана за 
влез. И штом се реши спорот со името, и таа земја ќе биде примена за членка во НАТО, а тоа беше 
јасно кажано. 

Конечно, тоа беше самит кои ќе се помни по тоа што беше кажано дека границата на НАТО нема да 
сопре кај Украина, односно дека Украина и Грузија треба да добијат покана за влез кога ќе ги 
исполнат критериумите. И покрај тоа што поголемиот дел од извештајот беше за акциониот план за 
членство, јас би сакала ќе потсетам дека првата реченица во тој извештај буквално значи дека тие 
две земји ќе  добијат покана за членство во НАТО. А, тоа е важен сигнал, бидејќи во тој дел од светот 
има битка околу тоа дали овие земји ќе ги придобијат трансатланските вредности и ќе бидат 
вклучени во трансатланските институции. Тоа беше силен сигнал. 

…………………….. 
Државниот секретар Рајс: Ви благодарам.  


